
КОМИ РЕСПУБЛИКАСА ЮРАЛЫСЬЛӦН
ИНДӦД
“Коми Республика мутасын бӧрйысьысьясӧс, референдумын участвуйтысьясӧс пасйӧмсӧ (учётӧ босьтӧмсӧ) котыртӧм да

збыльмӧдӧм  йылысь” Коми Республикаса Юралысьлӧн 2006 во рака тӧлысь 28 лунся 37 №-а Индӧдӧ вежсьӧмъяс пыртӧм йылысь
Шуа:

1. Пыртны “Коми Республика мутасын бӧрйысьысьясӧс, референдумын участвуйтысьясӧс пасйӧмсӧ (учётӧ босьтӧмсӧ) котыртӧм да збыльмӧдӧм йылысь” Коми Республикаса Юралысьлӧн 2006 во рака тӧлысь 28 лунся 37 №-а Индӧдӧ татшӧм вежсьӧмъяс:
1) 1 пунктын “, (учётӧ босьтан)” кывъяс вежны “(учётӧ босьтан)” кывъясӧн, “, кутшӧмӧс вынсьӧдӧма Россия Федерацияса Шӧр бӧрйысян комиссиялӧн 2005 во ӧшым тӧлысь 29 лунся 164/1084-4 №-а шуӧмӧн” кывъяс киритны;

2) 2 пунктса медводдза абзац гижны тадзи:

“2. Тшӧктыны Коми Республикаса юстиция министерстволы да вӧзйыны Коми Республикаын пытшкӧс делӧяс министерстволӧн миграция юалӧмъясӧн веськӧдланінса мутас юкӧдувъяслы, Коми Республикаса военнӧй комиссариатлы:”;
3) 3 пункт киритны;

4) 4 пунктын “да Коми Республикаса Веськӧдлан котырлӧн” кывъяс киритны;
5) Россия Федерацияын Россия Федерацияса гражданаӧс овланін серти да оланін серти пасъян учёт нуӧдысь органъясӧн, гражданалысь оланног пасъян органъясӧн, воинскӧй учёт нуӧдысь органъясӧн, муниципальнӧй районъяслӧн, кар кытшъяслӧн лӧсялана меставывса асвеськӧдлан органъяслы Россия Федерацияын бӧрйысьысьясӧс, референдумын участвуйтысьясӧс канмусянь пасъян (учётӧ босьтан) система йылысь положениелӧн  2.7 – 2.9 пунктъясӧн  урчитӧм тӧдмӧгъяс сетан кадколастъяссӧ да юӧр носительяслысь сикассӧ, мыйяс вылын найӧс сетӧны, кутшӧмъясӧс урчитӧма Индӧдӧн (содтӧд), гижны содтӧд серти.

2. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь                                                          С. Гапликов                                     
Сыктывкар

2017 вося моз тӧлысь 1 лун

70 №
Коми республикаса Юралысьлӧн 

2017 во моз тӧлысь 1 лунся 70 №-а Индӧд дорӧ

СОДТӦД
“Коми Республикаса Юралысьлӧн 

2006 во рака тӧлысь 28 лунся 37 №-а Индӧд дорӧ

СОДТӦД
Россия Федерацияын Россия Федерацияса гражданаӧс овланін серти да оланін серти пасъян учёт нуӧдысь органъясӧн, гражданалысь оланног пасъян органъясӧн, воинскӧй учёт нуӧдысь органъясӧн, муниципальнӧй районъяслӧн, кар кытшъяслӧн лӧсялана меставывса асвеськӧдлан органъяслы Россия Федерацияын бӧрйысьысьясӧс, референдумын участвуйтысьясӧс канмусянь пасъян (учётӧ босьтан) система йылысь положениелӧн  2.7 – 2.9 пунктъясӧн  урчитӧм тӧдмӧгъяс сетан КАДКОЛАСТЪЯС 
да юӧр носительяслӧн сикас, мыйяс вылын найӧс сетӧны
	Орган ним
	Тӧдмӧгъяс сетан тшӧкыдлун
	Юӧр носительлӧн сикас

	
	бӧрйысьӧмъяс, референдумъяс нуӧдігӧн*
	мукӧд кадколастӧ
	

	Коми Республикаын пытшкӧс делӧяс министерстволӧн миграция юалӧмъясӧн веськӧдланінса мутас юкӧдувъяс
	быд вежон, гӧлӧсуйтан лунӧдз 10 лунӧн водзджык – быд лун
	быд тӧлысьлӧн мӧд да нёльӧд четвергӧ 


	машинаӧн лыддяна

	Коми Республикаса юстиция министерстволӧн  гражданалысь оланног пасъян мутас юкӧнъяс
	быд вежон, гӧлӧсуйтан лунӧдз 10 лунӧн водзджык – быд лун
	быд тӧлысьлӧн мӧд да нёльӧд четвергӧ 


	бумагаӧн, машинаӧн лыддяна (сёрнитчӧмӧн)

	Военнӧй комиссариатъяс (Коми Республикаса каръяслӧн да районъяслӧн, муниципальнӧй)
	быд вежон, гӧлӧсуйтан лунӧдз 10 лунӧн водзджык – быд лун
	рака тӧлысь, лӧддза-номъя тӧлысь, кӧч тӧлысь, ӧшым тӧлысь, 25 лунӧ (сы лыдын призыв помалӧм бӧрын )
	машинаӧн лыддяна 


*Кадколастӧ, кутшӧм заводитчӧ гӧлӧсуйтан лунӧдз 30 лунӧн водзджык да помасьӧ гӧлӧсуйтан лунӧ.”.

